190. 0. Rechingerianum Krénzl. n. sp. — Rhizoma crassiusculum, foliis vaginanti-
bus obsitum, lignosum. Pseudobulbi satis distantes, foliis 2 infrabulbosis linearibus,
acuminatis, ad 20 em longis, 4 cm latis suffulti, elongato-oblongi, valde compressi
ancipitesque, tricostati, costis valde approximatis, diphylli, ad 9 cm longi, 4,8 ad 2 em
lati. Folia e basi compressa lineari-lanceolata, acuminata, ad 22 cm longa, 1,2 cm lata,
textura pergamenea. Inflorescentia tenuis, nutans, paniculata, a dimidio ramosa, ad
90 cm longa, rami 4 ad 6 cm inter se distantes, pauciflori, denique fractiflexi, bracteae
minutae, triangulae, pedicelli cum ovariis 1,8 cm longi, tenues. Sepala libera, oblongo-
lanceolata, acuta. Petala aequilonga, oblonga, acuta, ommnia 8 mm longa, sepalum
dorsale 3 mm, lateralia 2,5 mm lata, castanea, luteo- vel luteo-albo-apiculata et marginata.
Labellum basi rectilineum, lobi laterales parvi, rotundati, isthmus lobi intermedii latius-
culus, antice in lobum haud multo latiorem, bilobum dilatatus, crista labelli basi simplex,
mox in cornua 2 triangula, divergentia aucta, denuo bicornuta, antice in lobulos 3 mem-
branaceos exiens ibique excavata, tota superficie minute papillosa, totum labellum circ.
{cm longum, basi 6 mm, antice 8 mm latum, luteum, in dimidio superiore macula
magna, castanea ornatum. Gynostemium gracile, alae satis magnae, plus minus lobulatae
vel crenulatae, superne acutae, tabula infrastigmatica elongata, haud prosiliens, rostellum
el anthera modice producta. — F1L. Aprili, Maio. — Fig. 18 C: a—ec.

Nota. Singulari structura cristae notabilis, differt toto habitu paulum ab O. déchromatico
Reichb. f. cui floribus haud dissimile. Labellum antice vix vel paulo latius quam basi. — Ami-
cissimo Dr. Rechinger-Vindobonensi, de nobis nostroque opere optime merito, grato animo
dicatum.



